
«Татарстан Республикасында гражданнар оборонасы турында» 
Татарстан Республикасы Законына үзгәрешләр кертү хакында» 

Татарстан Республикасы законы проектына

АҢЛАТМА

«Татарстан Республикасында гражданнар оборонасы турында» Татарстан Республикасы Законына үзгәрешләр кертү хакында» Татарстан Республикасы законы проекты (алга таба – закон проекты) федераль законнарга кертелгән үзгәрешләр нигезендә Татарстан Республикасының норматив хокукый базасын үстерү максатларында эшләнде.
Гражданнар оборонасын махсус хәрби операция тәҗрибәсен исәпкә алып камилләштерү, карарлар кабул итү тизлеген арттыру, гражданнар оборонасы белән идарә итү буенча Россия Гадәттән тыш хәлләр министрлыгы вәкаләтләрен көчәйтү максатларында «Гражданнар оборонасы турында» Федераль законга үзгәрешләр кертү хакында» 2025 елның 23 июлендәге 240-ФЗ номерлы Федераль закон (алга таба – 240-ФЗ номерлы Федераль закон) кабул ителде.
240-ФЗ номерлы Федераль законда төшенчәләр аппаратын бер калыпка китерү максатларында «гражданнар оборонасы», «гражданнар оборонасы белән идарә итү» төшенчәләренә төзәтмәләр кертелде, ә «мобилизация чорында, хәрби хәл гамәлдә булу чорында, сугыш вакытында килеп чыга торган хәвеф-хәтәр» төшенчәсенә граждан обороначы чаралары үткәрелә торган барлык төр хәвеф-хәтәр һәм куркыныч янаулар берләштерелде.
Төшенчәләр аппараты төгәлләштерелүне исәпкә алып, гражданнар оборонасы бурычлары исемлеге дә төзәтелде.

240-ФЗ номерлы Федераль законда шулай ук Россия Федерациясенең аерым субъектларында гражданнар оборонасын алып бару Россия Федерациясе субъектларының югары вазыйфаи затлары гражданнар оборонасы өлкәсендә мәсьәләләрне хәл итүгә вәкаләтле федераль башкарма хакимият органы җитәкчесе тәкъдиме буенча тулы күләмдә яисә өлешчә тиешле Россия Федерациясе субъекты гражданнар оборонасы һәм халыкны яклау планнарын гамәлгә керткән вакыттан башлана.
Федераль башкарма хакимият органнары һәм Россия Федерациясе субъектлары башкарма хакимияте органнары гражданнар оборонасы буенча чаралар үткәргәндә күрсәтелгән органнарның эшчәнлеген координацияләү мәсьәләләрен билгеләү Гадәттән тыш хәлләрне кисәтү һәм бетерү, янгын куркынычсызлыгын тәэмин итү буенча хөкүмәт комиссиясе тарафыннан гамәлгә ашырыла.
Федераль башкарма хакимият органнарының территориаль органнары, җирле үзидарә органнары һәм оешмалар гражданнар оборонасы буенча чаралар үткәргәндә күрсәтелгән органнарның һәм оешмаларның эшчәнлеген координацияләүне Россия Федерациясе субъектларының гадәттән тыш хәлләрне кисәтү һәм бетерү, янгын куркынычсызлыгын тәэмин итү комиссияләре тарафыннан гамәлгә ашырыла.

Федераль законнардагы үзгәрешләрне исәпкә алып, закон проектында «Татарстан Республикасында гражданнар оборонасы турында» 2020 елның 13 мартындагы 10-ТРЗ номерлы Татарстан Республикасы Законына охшаш үзгәрешләрне кертү тәкъдим ителә.

Закон проекты ике статьядан гыйбарәт. Закон проектының 2 статьясында аның 2026 елның 20 гыйнварыннан үз көченә керүе каралган. 
